
Kyczle

Blaf

Po skijach żech se pore dni
Nimóg postawić z łóżka
Nogi mie strasznie bolały
A chodzić była fuszka
Roz na balu se Alena
Wadzi, że se mi nie chce
Z nióm tańcować a przi tym kiejsi
Wyzwyrtoł żech jóm lehce

Wyzwyrtoł żech jóm lehce

Wygnała mie do doktora
Tyn mie posłoł ma rentgen
Uż żech je w porzadniku, że
Pujdóm oba kyczle wen

Móm przizbiyrkować zulce, ratki
Wyndzóne kolana
A prószek Dona rozpuszczać
We wodzie a pić z rana

A prószek Dona rozpuszczać
We wodzie a pić z rana

A aby to nie było mało 
Chodzim na rehabki
Do Sanatorki, tam o mie 
Peczujóm fajne babki
Przikłodajóm mi parafin

Aj magnetycki pole
Pusobi na moje kłymba
A bazyn je na dole

Jak je Zuzka we szkole 
Tak rehabki pokraczujóm 
Dóma z Alenóm w lożnicy
A kyczle sie stresujóm
Że sie za chwile rozpadnóm
Skóńczóm w kafileryji
Endoprotezy mi dajóm
Beje po kumedyji

